
स्थानको नाम कसरी शुद्ध लेख्ने ?

१. यदि कु नै नाममा प्रयोग भएका शब्द वा घटक नेपाली बृहत् शब्दकोशमा 
     समावेश  छन् भने शब्दकोशमा लेखिएअनुसारका वर्ण र मात्रा प्रयोग गरी  
     स्थाननामलाई शुद्ध लेख्नुहोस् । 

नेपाली बृहत् शब्दकोशको मोबाइल एप Play Store/App Store बाट डाउनलोड गरेर हेर्न सकिन्छ।

व्यक्ति, समुदाय, गाउँ , नगर, जिल्ला, प्रदेश, नदी आदि सबैको नाम हुन्छ। नाम कु नै पनि व्यक्ति वा स्थानको
पहिचान हो र यो सङ्केत (कोड) पनि हो। कु नै पनि भाषामा नामलाई शुद्ध रुपमा लेख्ने एउटै मात्र तरिका हुन्छ।  
नाम लेख्दा प्रायः शब्दकोशमा भएका शब्द वा घटकहरू प्रयोग गरिन्छ। नेपाल प्रज्ञा-प्रतिष्ठानबाट प्रकाशित
नेपाली बृहत् शब्दकोश नेपाली भाषाको आधिकारिक शब्दकोश मानिन्छ। उक्त शब्दकोशले नेपाली
भाषाका तत्सम, तद्भव र आगन्तुक शब्दहरुमा प्रयोग हुने वर्ण, मात्रा र पदयोग सम्बन्धी स्पष्ट मानक
निर्धारण गरेको छ। तिनै मानकलाई आधार मानेर सबै स्थानको नाम शुद्ध  लेख्न सकिन्छ। 

२. यदि नाममा प्रयोग भएका शब्द वा घटक नेपाली बृहत् शब्दकोशमा समावेश
     छैनन् भने नाम लेख्दा तल लेखिएका मात्रा र वर्णहरूबारे  जान्नुहोस् ।

इकार सुरु र बिचको ह्रस्व तथा अन्त्यको दीर्घ लेख्ने
        (भिरकोट, नगराइन, काइके , सिरिजङ्गा, साइपाल, कोइलाडी, अग्निसाइर, सम्मरीमाई); 

उकार सुरु, बिच र अन्त्य (सबैतिर) ह्रस्व लेख्ने 
         (पैयुँ, दुल्लु, ज्वालामुखी, दुधपोखरी, प्युठान, खार्पुनाथ, के दारस्युँ, आँबुखैरेनी)।

ऋ, ञ, ण, श, ष, क्ष र ज्ञ वर्णको प्रयोग नगर्ने (कु पिन्डे, मनरासिसवा, मरिन, रोसी, फोक्सुन्डो);
उच्चारण व (W) भए ‘व’वर्ण र उच्चारण ब (B) भए ‘ब’वर्णको प्रयोग गर्ने (बिगु, रुबीभ्याली,
खिजिदेम्बा, कोल्हबी, बिरुवा, बिहादी, चौबिसे, बैतेश्वर, तुम्बेवा, बिर्तामोड, हल्दीबारी, दुहबी);
ङ्  उच्चारण हुनेमा शीरबिन्दु ( ं) को प्रयोग नगरी ङ्  लेख्ने (चङ् खेली, चिसङ् खुगढी, रङ्गेली, मङ्गला,
बङ्गलाचुली, दङ्गीशरण, गङ्गादेव, लिसङ् खुपाखर, शीतगङ्गा, शङ् खरापुर, मङ्गलसेन);
ङकारान्त शब्दमा ङ्ग नभएर ङ मात्र लेख्ने (शैलुङ, राक्सिराङ, टेम्के मैयुङ, ऋषिङ, म्यागङ, कार्मारोङ)

(शब्दकोशमा नभेटिने नामहरू आगन्तुक शब्द सरह हुन् । आगन्तुक शब्द लेख्दा ‍सधैँ तलका मात्रा र
वर्णहरूमा ध्यान दिनुपर्दछ। )

मात्रा

वर्ण

३. एकार्थी स्थाननाम र लघुसमासयुक्त शब्दहरू पदयोग गरेर लेख्नुहोस् ।
(कालीमाटी, ठु लीभेरी, दुर्गाभगवती, रावाबेसी, नार्पाभूमि, लिखुपिके , चुमनुब्री, सान्नीत्रिवेणी, सहिदनगर)

 जिल्ला, नगरपालिका, गाउँपालिकाको नाम; वडा कार्यालय, विद्यालय र बजार रहेको स्थानको नाम


